Мый шарнем !Мый кугешнем!
[bookmark: _GoBack]Мыйын куваваем,Мария Ярмушевна,1926 ийыште Бирский район, Кужнур ялеш шочын. Ешыште вич икшыве лийын,кумытшо изинекак черланен коленыт.Кувавай ден шольыжо коктын гына илыше кодыныт.Кувавай ныл классым тунемын.Тунем пытарен да колхозышто аваж воктен пашаш кошташ тÿналын. Шошым кувавамын ачаже да моло поръен –влак имне дене пасум куралыныт,  а    ÿдрамаш-влак  шурным кид дене пасушто  ÿденыт,кенежым шÿкым сомыленыт, кенеж мучаште кид дене шурным  тÿредын погат улмаш. Сар тÿналме годым кувавам латвич ияш ÿдыр лийын, ачаже сарыш каен. Кувавай ден аваже коктын колхозышто кугу  тÿкан вольыкым онченыт,телым  сарышке салтак-влаклан меж дене пижым, носкийым пидын колтат улмаш.                                                                        1945 ийыште , тушман –влакым сенымеке, ачаже мöнгö пöртылын да уэш колхозышто тыршаш тÿналын.А кувавай колхоз фермыште сöснам ятыр ий ончен. 1956 ийыште Мишкан районысо Кугу Соказа ялышке марлан толын. Ялыште колхоз пашам ыштен,вич икшывым шочыктен,куштен. 1980 ийыште чодыра питомникыште пашам ышташ тÿналын  да пенсийыш лекмешкыже ыштен.Кызыт мыйын кувавам 89 ияш улеш.Кувавамын ныл медальже уло.Иктыже  За доблестный труд в Великой Отечественной войне 1941-1945 г.г.,эше кум юбилейный медаль дене наградитьлалтын. Мый кувавамлан эре полшен шогем. Ме пырля унала коштына пошкудо-влак дек,уремыште кутырен шинчена. Мый шуко ожнысо пагыт гыч историйым пален нальым. Куваваемым мый пеш йöратем и пагалем.Тудын илышыже  уныкаже-влаклан кугу пример лийын шога.

